КОМИ РЕСПУБЛИКАСА ПРАВИТЕЛЬСТВОЛÖН ШУÖМ


 Коми Республикаса региональнöй либö муниципальнöйкостса тöдчанлуна автомашина туйяс видзöм да дзоньталöм йылысь


«Россия Федерацияын автомашина туйяс да туй удж йылысь да Россия Федерацияса торъя законодательнöй актö вежсьöмъяс пыртöм йылысь» Федеральнöй оланпас збыльмöдöм могысь Коми Республикаса Правительство шуис:
1. Вынсьöдны:
1) Коми Республикаса региональнöй либö муниципальнöйкостса тöдчанлуна автомашина туйяс видзан пöрадок 1 №-а содтöд серти;
2) Коми Республикаса региональнöй либö муниципальнöйкостса тöдчанлуна автомашина туйяс видзан пöрадок 2 №-а содтöд серти.
2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн архитектура, стрöитчöм да коммунальнöй овмöс кузя министр И.А.Поздеевлы.


Коми Республикаса Юралысь                                                                      В. Торлопов

Сыктывкар
2009 вося вöльгым тöлысь 30 лун
345 №



ВЫНСЬÖДÖМА
Коми Республикаса Правительстволöн
2009 во вöльгым тöлысь 30 лунся 
345 №-а шуöмöн
(1 №-а СОДТÖД)

Коми Республикаса региональнöй либö муниципальнöйкостса тöдчанлуна автомашина туйяс видзан 
ПÖРАДОК
1. Коми Республикаса региональнöй да муниципальнöйкостса тöдчанлуна автомашина туйяс, а сiдзжö Коми Республикаса государственнöй киын автомашина туйяс да кутшöмъяс оз лоны региональнöйкостса либö муниципальнöйкостса тöдчанлуна автомашина туйясöн (водзö – автомашина туйяс) видзöм кузя уджъяссö да удж сикасъяссö урчитöма «Öтувъя вöдитчан автомашина туйяс да на вылын искусственнöй стрöйбаяс капитальнöя дзоньталöм, дзоньталöм да видзöм кузя уджъяс серти классификация вынсьöдöм йылысь» Россия Федерацияса транспорт министерстволöн 2007 во вöльгым тöлысь 12 лунся 160 №-а тшöктöд серти.
2. Автомашина туйяс видзан объектъяс лыддьöгсö лöсьöдö да вынсьöдö Коми Республикаса туй агентство лöсялана финансöвöй во вылö сiйö вося öшым тöлысь 31 лунöдз, а водзö вежсьöмъяссö да содтöдъяссö – лöсялана финансöвöй во чöж, Коми Республикаса туй агентстволы автомашина туйяс оперативнöй веськöдлöм вылö сетöм йылысь Коми Республикаса эмбур агентстволысь решениеяс примитöмсö тöд вылö босьтöмöн.
3. Автомашина туйяс видзöм кузя удж мындасö да тшöкыдлунсö урчитöны автомашина туйяслысь эксплутационнöй категория да найöс видзан тшупöд тöд вылö босьтöмöн.
4. Автомашина туйяслöн эксплуатационнöй категорияöн вöдитчöны сы могысь, медым бурмöдны финансöвöй средство рöскодуйтöм, автомашина туйяслысь категорияяссö, пос стрöйбаяслысь кузьтасö, транспорт средствоясöн ветлан тшöкыдлунсö, ветлысь-мунысьöс пыр новлöдлöмсö, автомашина туйяслысь социальнöй тöдчанлунсö тöд вылö босьтöмöн.
Автомашина туйяс видзан тшупöдыс индö быдсикас поводдя дырйи урчитöм öдöн транспорт средствоясöн туй вылын дугдывтöг мунöм да безопасносьт критерийяс Коми Республикаса республиканскöй бюджетысь лöсялана во вылö индöм могъяс вылö сьöмöн могмöдан мындасö артыштöмöн.
Автомашина туйяслöн эксплутационнöй категорияяс урчитсьöны Коми Республикаса туй агентствоöн Коми Республикаса став административнöй мутаслы öтувъя правилöяс серти.
5. Автомашина туйяс видзöм кузя уджъяс нуöдсьöны законодательство серти пöдрада организацияяскöд – восьса конкурсын (аукционын) вермысьяскöд автомашина туйяс дзоньталöм кузя уджъяс вöчöм вылö государственнöй контрактъяс условиеяс подув серти.


ВЫНСЬÖДÖМА
Коми Республикаса Правительстволöн
2009 во вöльгым тöлысь 30 лунся 
345 №-а шуöмöн
(2 №-а СОДТÖД)

Коми Республикаса региональнöй либö муниципальнöйкостса тöдчанлуна автомашина туйяс дзоньталан
ПÖРАДОК
1. Коми Республикаса региональнöй да муниципальнöйкостса тöдчанлуна автомашина туйяс, а сiдзжö Коми Республикаса государственнöй киын кутан автомашина туйяс да кутшöмъяс оз лоны региональнöйкостса либö муниципальнöйкостса тöдчанлуна автомашина туйясöн (водзö – автомашина туйяс) дзоньталöм кузя уджъяссö да удж сикасъяссö урчитöма «Öтувъя вöдитчан автомашина туйяс да на вылын искусственнöй стрöйбаяс капитальнöя дзоньталöм, дзоньталöм да видзöм кузя уджъяс серти классификация вынсьöдöм йылысь» Россия Федерацияса тарнспорт министерстволöн 2007 во вöльгым тöлысь 12 лунся 160 №-а тшöктöд серти.
2. Автомашина туйяслысь да туй стрöйбаяслысь участокъяс лыддьöгсö, мый колö дзоньтавны, лöсялана финансöвöй во вылö лöсьöдö да вынсьöдö Коми Республикаса туй агентство сiйö вося öшым тöлысь 31 лунöдз, а водзö вежсьöмъяссö да содтöдъяссö – лöсялана финансöвöй во чöж индöм могъяс вылö лöсялана во вылö Коми Республикаса республиканскöй бюджетысь сьöм мында серти Коми Республикаса туй агентстволы автомашина туйяс оперативнöй веськöдлöм вылö сетöм йылысь Коми Республикаса эмбур агентстволысь решениеяс примитöмсö тöд вылö босьтöмöн, автомашина туйяслысь транспортно-эксплутационнöй анализ вылö, автомашина туйяс да туй стрöйбаяслысь техническöй состояние донъялöм вылö подуласьöмöн.
3. Автомашина туйяс дзоньталöны законодательство серти пöдрада организацияяскöд – восьса конкурсын (аукционын) вермысьяскöд автомашина туйяс дзоньталöм кузя уджъяс вöчöм вылö государственнöй контрактъяс условиеяс подув серти.
Вудж. Кузнецова Н.А., 4359 пас

